
Izvod iz biltena dnevnih događaja za protekli
vikend

Za protekli vikend ( u vremenskom periodu od 03.11-
06.11.2023.godine) iz oblasti sprečavanja i otkrivanja
kriminaliteta , na području Hercegovačko-neretvanskog kantona ,
registrovano je 10 prijava i to na području Mostara 7, na području
Konjica 2 i na području Čapljine 1.

Iz oblasti javnog reda i mira je registrovano je devet slučajeva i to
na području Mostara 4, na području Jablanice 3, na području
Konjica 1 i na području Čapljine 1.

Iz oblasti bezbjednosti saobraćaja   registrovano je 16
saobraćajnih nezgoda i to na području Mostara 9, na području
Neuma 1, na području Čitluka 2, na području Čapljine 3 i na
području Konjica 1 u kojima   je šest lica zadobilo lakše tjelesne
povrede.

Od evidentiranih događaja izdvajamo:

03.11.2023.godine oko 15,00 sati pripadnici MUP-a HNK su na
području grada Mostara lišili slobode dva lica od kojih su tom
prilikom privremeno oduzeli jedan veći omot sa sadržajem NN
materije , tri NN tablete , dva mobilna telefona i jedna metalna
kutijica sa sadržajem NN biljne materije. Po usmenoj naredbi
Opštinskog suda Mostar izvršen je pretres jedne kuće i tom
prilikom je pronađen i oduzet jedan veći omot sa sadržajem Nn
bijele praškaste tvari , težine 250 grama i jedan veći omot sa
sadržajem NN biljne materije težine 250 grama. O svemu je
upoznat tužilac.
03.11.2023.godine u 12,10 sati u PU Mostar pristupio je Z.P.
(1991) i prijavio nestanak svoje supruge I.P.(1988) koja se
udaljila sa adrese stanovanja Sovići bb – Goranci. Preduzete sve
potrebne mjere i radnje.
04.11.2023.godine u 09,45 sati u PU Mostar obratio se K.A.
(1998) iz Mostara  i prijavio da je na adresi Knežića ulica tokom
noći , tačnije u 03,50 sati , čuo eksploziju ali nije izlazio vani do
jutarnjih sati. Na lice mjesta izašli su pripadnici policije te je
utvrđeno da je na navedenoj adresi bačena NN eksplozivna
naprava , vidljiv krater , te su na kući prijavitelja nastala
oštećenja na fasadi , ulaznim vratima i prozoru. Izvršen je uviđaj
i preduzete sve potrebne mjere i radnje na rasvjetljavanju ovog
događaja.
05.11.2023.godine u 20,20 sati u PU Mostar telefonom se
obratio Z.DŽ.(1972) iz Ljubuškog i prijavio da je tokom protekle
noći , oko 03,00 sati u Mostaru u jednom noćnom klubu   ,
njegov sin S.DŽ.(1997) �zički napadnut i pretučen od strane NN
lica. Istom je pružena pomoć na CUM Mostar gdje su
konstatovane teške tjelesne povrede , prelom nosne kosti.
Upoznat Odjel krim. policije.
05.11.2023.godine u 22,20 sati PU Mostar je obaviještena od
strane više građana da je na adresi Tekija 43 došlo do požara u
podrumskim prostorijama zgrade , odale izlazi velika količina
dima. Na lice mjesta upućene su Vatrogasne jedince , pripadnici
policije kao i Hitna pomoć. Izlaskom na lice mjesta došlo se do
saznanja da se u podrumskim prostorijama nalazi žensko lice
koje doziva u pomoć. Pripadnici policije izvlače to lice a radi se o
Z.H.(1966) koja je prebačena u bolnicu i zadržana na
promatranju. Takođe , povrede je zadobio N.R.(1987) koji se
povrijedio prilikom pada. Požar je ubrzo lokalizovan a lice
mjesta obezbjeđeno radi vršenja uviđaja. 

